
Sapiaray to Wina a Sowal

Matiya o cidal ko olah no ina, awaay ko ’1di, awaay ko tolas a midipot 1
titaanan. Ano awaay ko damsay a faloco’ no ina 1, edeng to a ’ingter ato
podoh ko iraay i tini 1 hekal. Oarasaka, dengan to o olah ato sida’it no ina ko
padihkoay to faloco’ no tamdamdaw a ma’orip 1 tini 1 hekal.

Kami sasepat a malekaka, nani kasofocan tangsa anini, caay ho
kasawad no ina a miditop. Itini i "orip no niyam, ano talacowacowa to,
talapicodadan to, ano adada to, caay pitolas ko ko olah no ina. Oya
damsayay marokoyay a pising ningra ato ya makofelay a kamay nira,
mitesek a matilid i1 faloco’ ako, acaay ko mamapa:wan tahada’oc. O
sakamatira no pising ato kamay no ina i, o roray niira a midipot pahafay i
tiitaanan.

Yo kayoing ho ko tatirengan ningra, awaay ko pasaesa’ ningra a
matayal i loma’, midipot, mipahafay, nipakafana’ to maamaan to
sakalatamdaw to wawa niira. Naw hatira to ko kinafalah niira to ’orip, 0
nanayno faloco’ niira. Nanay awaay ko rawraw, awaay ko kihar no wawa
ako a ma’orip sanay ko faloco’ ningra. Matiniay a faloco’ no ina haw 1i,

maanen a mipano’ay. Orasaka, away to ko mikakaay to nikatadamaan no ina

1 faloco’ no mako.

Imatini mato’as to Kita, caay ko piaray a cecay no mita to ina, nanay
ngodoen ita ko ina ato mama, akaa pilalang to nafaloco’an no ina ato mama,
sa’icelen ita a matayal. Aka ka pawan kita a palicay, ano eca, padingwa to
ina ato mama to romi’ami’ad. Caay ko pida, caay ko ma:an ko kalongocan
no ina ato mama i titaanan, mato’as to caira, o tata’akay kalongocan naira 1
faloco’ 1, o licay ato piliso’ no wawa 1 cairaan. Ano ma’araw naira Kkita,
rthaday raheker ko faloco’ naira. Matiraay ko faloco’ no ina ato mama.

Matiniay to a ’orip no wawa, miliyas to niyaro’ a tayra i maraayay a
matayal, caay to kamati:ya 1 ’ayaway a ma’ara:w no ina ato mama ko tiring
no wawa to romi’ami’ad. Hali’1lo’1lol to wawa caira. Orasaka, ano cilimaw
kita haw 1, nanay mararid kita o wawa a taloma’ a miliso’ 1 cairaan. O

todong sapiaray no mita to nalacolan no ina ato mama.

